Rhif Cwmni: 13470959

International Learning Exchange Programme Ltd (y “Cwmni”)
Cofnodion cyfarfod Bwrdd Cyfarwyddwyr y Cwmni a gynhaliwyd ar Microsoft Teams Ddydd Mercher 4 Chwefror 2026 yn dechrau am 13:00. 
	YN BRESENNOL: 

	Darren Xiberras (DX)
	(Cadeirydd) 

	 
	 Kirsty Williams (KW) 
	Mynychodd o Bell 

	YN BRESENNOL: 
	Susana Galván Hernández (SGH) 
	Mynychodd o Bell

	
	Dr Elid Morris (EM) 
Ellie Bevan (EB) 
Leah Doherty (LKD)
Helen Gentle (HG)
Ishwaaq Hassan (IH) 
	Mynychodd o Bell
Mynychodd o Bell
Mynychodd o Bell 
Mynychodd o Bell
Mynychodd o Bell (cymryd cofnodion) 

	YMDDIHEURIADAU: 
	Anne Morgan (AM) 
Ben Coates (BC) 
Piet Van Hove (PVH) 

	 



1. HYSBYSIAD A CHWORWM 
1.1 Datganodd y Cadeirydd fod y cyfarfod ar agor, a chadarnhawyd bod hysbysiad o'r cyfarfod wedi'i roi i bob cyfarwyddwr. 

2. PWRPAS Y CYFARFOD
2.1 Dywedodd y Cadeirydd mai pwrpas y cyfarfod oedd ystyried ac, os tybir yn addas, cymeradwyo: 

2.1.1 Er gwybodaeth: Diweddariad gan Weithrediaeth Rhaglen Taith
2.1.2 Er gwybodaeth: Diweddariad Llwybr 1 2026
2.1.3 I'w Drafod: Rheoli Risg
2.1.4 Er gwybodaeth: Cofnodion Ariannol Diwedd Blwyddyn
2.1.5 Unrhyw Fater Arall 

3. Buddiannau Cyfarwyddwyr Datganiad o Fuddiannau   
3.1 Cadarnhaodd yr holl Gyfarwyddwyr a oedd yn bresennol nad oedd ganddynt unrhyw fuddiannau i’w datgelu yn y Cynigion nac unrhyw faterion eraill i’w trafod yn y cyfarfod yn unol ag adrannau 177 neu 182 o Ddeddf Cwmnïau 2006 (“Deddf 2006”) ac erthyglau cymdeithasu'r Cwmni.  

4. Cofnodion cyfarfod Bwrdd y Cyfarwyddwyr a gynhaliwyd ar 4 Chwefror 2026: 
	Eitem ar yr agenda
	Pwnc

	0
            
 
	Croeso a Chyflwyniadau 
Croesawodd DX bawb i'r cyfarfod. Derbyniwyd ymddiheuriadau gan Anne Morgan (AM), Ben Coates (BC) a Piet Van Hove (PVH).


	1.0
1.1

	Datganiad o Fuddiannau'r Cyfarwyddwyr (DX)
Gofynnodd DX a oedd unrhyw ddatganiadau o fuddiannau. Ni wnaed unrhyw ddatganiadau o fuddiannau.


	2.0
2.1


            2.2








	Cofnodion a gweithredoedd y cyfarfod diwethaf (DX)
Cymeradwywyd cofnodion cyfarfod Bwrdd Eithriadol ILEP Ltd ar 18 Rhagfyr. Caiff y cofnodion eu hanfon at DX ar ôl y cyfarfod i'w cymeradwyo. 

[bookmark: _Int_1uZpNLuG]Trafodwyd y log gweithredoedd (papur 1b). Mae nifer o weithredoedd wedi'u cwblhau/ cau a chodwyd y pwyntiau canlynol:

Gweithred 1 – Mae Taith a PVH wedi trafod yr asiantaeth Genedlaethol Fflemaidd. Gellir cau'r weithred hon.

Gweithred 2 – Taith i ail-ddosbarthu'r daflen wybodaeth sy'n manylu ar sut i lywio'r Broses Dilysu Hunaniaeth Cyfarwyddwyr i'r Bwrdd. Mae'r weithred hon yn parhau.

Gweithred 3 – Anfonwyd llythyr ffurfiol at RKA, yn diolch iddo am ei stiwardiaeth o Taith. Gellir cau'r weithred hon.

Gweithred 4 – Mae DX wedi cymeradwyo cofnodion y cyfarfod bwrdd ILEP Ltd ar 9 Hydref. Gellir cau'r weithred hon.

Gweithredoedd 5 a 6 – Ceisiwyd cyngor cyfreithiol gan Geldard’s ynghylch pwy sy’n atebol (Bwrdd ILEP Ltd neu Lywodraeth Cymru) rhag ofn na chaiff cyllideb 2026/27 ei chadarnhau. Mae cyllideb 2026/27 yn debygol o gael ei chadarnhau a'i chymeradwyo. Gellir gau'r gweithredoedd hyn.

Gweithred 7 - Mae Taith wedi drafftio ymateb i gwestiynau lywodraeth Cymru. Gellir cau'r weithred hon.


	3.0
3.1


3.2




            3.3

          3.3a  



          3.3b


          3.3c



          3.3d



          3.3e
   


           3.3f

                   
          3.3g

             
          3.3h
           



           3.3i


 
	Diweddariad gan Weithrediaeth Rhaglen Taith (SG)
Rhoddodd y Bwrdd ddiweddariad ar weithgareddau Rhaglen Taith (Papur 2) er gwybodaeth. 

Amlygodd SG fod papur 2 wedi cael ei symleiddio, gyda ffocws ar brif benawdau am Taith a diweddariad ar y rhaglen Erasmus+. Nododd SG y bydd y diweddariadau ar raglen Taith y mae angen eu codi yn cael eu cynnwys ym mhapur 2 neu fel eitem ar yr agenda mewn cyfarfodydd Bwrdd ILEP Ltd yn y dyfodol.

Amlygwyd y pwyntiau canlynol: 

Lansiodd galwad am gyllid olaf Llwybr 1 (2026) ar 28 Ionawr 2026 a bydd yn cau ar 18 Mawrth 2026. Bydd cyllid ar gael ar gyfer prosiectau 12 mis, sydd wedi'u trefnu i ddod i ben erbyn mis Medi 2027. Ar ôl hyn, byd y rhaglen yn cau am 6 mis.

Darperir rhagor o fanylion am Lwybr 1 (2026), a diweddariad ar y tanwariant yn y sector AU mewn eitemau agenda dilynol.

Amlygodd SG bod ansicrwydd o ran parhad Taith. Cododd SG bod y cynllun gadael yn cael ei adolygu a'i fireinio a bod trafodaethau'n digwydd gyda Phrifysgol Caerdydd o ran materion megis y risg o golli staff.

Ar 17 Rhagfyr, cadarnhaodd Llywodraeth y DU y bydd yr ail-gysylltiad ag Erasmus+ o fis Ionawr 2027. Bydd angen negodi unrhyw ailgysylltu y tu hwnt i'r cylch hwn yn ddiweddarach.

Mae pob sector wedi mynegi eu cefnogaeth i barhad rhaglen Taith. Bydd cynrychiolwyr o'r sector Ieuenctid yn ysgrifennu at Ysgrifennydd y Cabinet ac aelodau eraill o Lywodraeth Cymru i eirioli dros barhad rhaglen Taith.

Amlygodd SG bod academydd o Goleg Prifysgol Llundain wedi cynnwys pennod yn eu llyfr am symudedd rhyngwladol, gyda ffocws penodol ar Taith.

Mae Llywodraeth y DU wedi cydnabod yn ffurfiol y dylai'r rhaglen Erasmus+ newydd weithredu gwersi o Taith.

Mae'r Adran Addysg (DfE) yn bwriadu dyfarnu'r contract ar gyfer yr asiantaeth genedlaethol, sy'n gyfrifol am gyflwyno'r rhaglen Erasmus+, i British Council. Bydd DfE yn gweithredu fel yr awdurdod cenedlaethol. Bydd DX yn ysgrifennu at DfE i roi gwybodaeth gefndir am Taith ac i gynnig cymorth i gyflwyno'r rhaglen Erasmus+.

Nododd KW nad oes gan DfE a British Council y cysylltiadau â sefydliadau Cymreig sydd gan Taith, a bod cyfranogiad Taith yn y rhaglen Erasmus+ yn hollbwysig ar gyfer ei llwyddiant. Nododd KW yr her a risg o ran gallu Taith i gefnogi'r rhaglen Erasmus+ newydd, gan nad yw Llywodraeth Cymru wedi ymrwymo i barhad rhaglen Taith.

            4.4



4.5

            4.8

                     
	Diweddariad Llwybr 1 2026 (EM)
[bookmark: _Int_PvrCWO6t]Rhoddodd EM ddiweddariad ar sefyllfa tanwariant prosiectau yn y sector AU, ers cyfarfod diwethaf y Bwrdd. 

Anfonodd SG ohebiaeth ddilynol at bob Is-ganghellor ar 22 Ionawr 2026, a oedd yn canolbwyntio ar fater tanwariant prosiectau fesul sefydliad a'r effaith y byddai hyn yn ei chael ar eu cyfleoedd ar gyfer Llwybr 1 (2026).

Mae pob SAU wedi cael y dewis i naill ai wneud cais i Lwybr 1 (2026) neu i ofyn am estyniad ar gyfer eu prosiectau Llwybr 1 (2024). Rhaid i SAUau sy'n dewis gofyn am estyniad ddangos lefel foddhaol o wariant a rhoi cadarnhad i Taith o'r dyfodol arfaethedig erbyn mis Mawrth 2026 cyn y gellir cymeradwyo hyn. 

Bydd SAUau sy'n gofyn am gyllid Llwybr 1 (2026) yn cael eu capio ar lefel ariannu uchaf yn seiliedig ar wariant hyd yma ar eu prosiectau Llwybr 1 (2023).

Amlygodd EM bod gan SAUau derfyn amser o ddiwedd mis Chwefror i ddiweddaru eu hadroddiadau cyfranogwyr ar gyfer eu prosiectau Llwybr 1 (2023). 

Mae Llywodraeth Cymru wedi rhoi gwybod i Taith bod y Gweinidog Addysg Bellach ac Uwch yn cynnal cyfarfodydd chwarterol gydag Is-ganghellorion pob SAU. Mae Llywodraeth Cymru wedi awgrymu bod y Gweinidog yn trafod tanwariant prosiectau Llwybr 1 (2023) â Phrifysgol Abertawe, Prifysgol Metropolitan Caerdydd, Prifysgol De Cymru (PDC) a Phrifysgol Wrecsam yn y rownd nesaf o gyfarfodydd chwarterol. 

Cynghorodd EM bod tîm Taith wedi cwrdd â Phrifysgol Abertawe a oedd wedi mynegi hyder y bydd eu gwariant arfaethedig o bosibl yn eu galluogi i wneud cais am y lefel uchaf o gyllid
i Lwybr 1 (2026). Cynghorodd EM fod gan Brifysgol Metropolitan Caerdydd gynlluniau i wario'r arian, ond nid yw'n glir a fyddant yn gallu gwario'r swm llawn. Mae PDC wedi cadarnhau y byddant yn parhau â'r cais am estyniad ar gyfer eu prosiect Llwybr 1 (2024) ac felly, ni fyddant yn gwneud cais i Lwybr 1 (2026).

Cynghorodd EM y bydd Taith yn adolygu'r ffigurau sy'n gysylltiedig â'r mater hwn ac yn anfon safbwynt diwygiedig at Fwrdd ILEP Ltd, drwy weithdrefn ysgrifenedig.

            5.1


            5.2


            5.3

	I'w Drafod: Rheoli Risg (LKD)

Rhoddwyd diweddariad Rheoli Risg (Papur 4) i'r Bwrdd a'r Gofrestr Risgiau (Papur 4a) wedi'i diweddaru.   

Amlygodd LKD fod Cymru Fyd-eang wedi derbyn eu taliad olaf. Gellir cau'r risg hon bellach.

Cynghorodd LKD, yn dilyn y trafodaethau â Geldard's ynglŷn â'r gyllideb, fod risg newydd wedi'i hychwanegu at y gofrestr risgiau yn ymwneud â chyllideb 2026/2027. Fodd bynnag, gan fod cyllideb 2026/2027 yn debygol o gael ei chadarnhau gan Lywodraeth Cymru, bydd y risg yn cael ei diwygio i gwmpasu cyllideb 2027/2028.

	6.0

            6.2



 
            6.3 

	Cyfrifon Ariannol Diwedd Blwyddyn (HG)

Darparwyd dadansoddiad o'r datganiadau cyfrifon ariannol diwedd blwyddyn (papur 4). Mae'r datganiadau ariannol yn cwmpasu cyfnod o 12 mis tan fis Gorffennaf 2025. Llofnododd ILEP Ltd y cyfrifon ariannol diwedd blwyddyn ar 23 Gorffennaf 2025.

Cynghorodd HG fod y datganiad busnes gweithredol wedi'i ddiweddaru i adlewyrchu cyhoeddiad Llywodraeth y DU y byddai'r DU yn ailymuno ag Erasmus+ ac nad yw'r rhaglen Taith bresennol wedi'i heffeithio a bydd yn parhau fel y cynlluniwyd tan fis Mawrth 2028. 

Mae'r datganiadau ariannol diwedd blwyddyn wedi'u hanfon at Dŷ'r Cwmnïau; fodd bynnag, nid ydynt ar wefan Tŷ'r Cwmnïau eto. Bydd HG yn rhoi gwybod i Fwrdd ILEP Ltd unwaith y bydd hyn wedi'i weithredu. 


	7.0

7.1

	Unrhyw Fater Arall

Ni chodwyd unrhyw fater arall.  

	8.0
	Dyddiad y cyfarfodydd nesaf  

19 Chwefror 2026, 09:30-11:30 (Cyfarfod eithriadol)




5. DOGFENNAU SYDD WEDI'U CYFLWYNO
	Eitem ar yr agenda 
	Rhif y papur 
	Teitl 

	2
	1a
1b
	Cofnodion cyfarfod Bwrdd Cyfarwyddwyr ILEP ar 18 Rhagfyr 2025
Log Gweithredoedd Bwrdd Cyfarwyddwyr ILEP 

	3
	2
2a

	Diweddariad gan Weithrediaeth Rhaglen Taith
Data pennawd ychwanegol



	5
	3
3a
	Rheoli Risg   
Cofrestr Risgiau


	6
	4
	Datganiad Ariannol 



6. CYMERADWYO CYNIGION A DOGFENNAU ATEGOL
Ar ôl ystyriaeth briodol a gofalus, a gan gofio dyletswydd statudol y Cyfarwyddwyr i hyrwyddo llwyddiant y cwmni fel y nodir yn Neddf 2006, PENDERFYNWYD:
6.1. Bod y Cynigion a'r dogfennau a gyflwynwyd yn cael eu gwneud yn ddidwyll a'u bod er lles gorau'r Cwmni;
7. FFEILIO 
Cyfarwyddwyd yr Ysgrifennydd i ffeilio’r canlynol gyda’r Cofrestrydd Cwmnïau:
7.1. Ni chyfarwyddwyd unrhyw ffeilio.
8. DIWEDD Y CYFARFOD
8.1. Gan nad oedd unrhyw fusnes arall, daeth y cyfarfod i ben.

